
Polisi Diogelu Data a Hysbysiad Preifatrwydd
Cyflwyniad
Mae'r Bwrdd Parôl yn gorff annibynnol sy'n gweithio ag asiantaethau cyfiawnder troseddol eraill i ddiogelu'r cyhoedd trwy wneud asesiad risg ar garcharorion er mwyn penderfynu a ellir eu rhyddhau'n ddiogel i'r gymuned neu mewn rhai achosion eu symud i sefyllfaoedd agored.
Dogfen bolisi
Mae'r Bwrdd Parôl yn "awdurdod cyhoeddus" fel y'i diffinnir gan Ddeddf Rhyddid Gwybodaeth 2000. Mae'r Bwrdd Parôl yn cynnal tasgau penodol er lles y cyhoedd. Sylfaen gyfreithiol y Bwrdd Parôl ar gyfer prosesu data personol yw Erthygl 6(1)(e) (tasg gyhoeddus) Y Rheoliad Cyffredinol ar gyfer Diogelu Data (GDPR): mae angen prosesu er mwyn cyflawni tasg a wneir er lles y cyhoedd. Mae angen ein prosesu er mwyn cyflawni tasg a wneir er lles y cyhoedd gan fod ei angen i gyflawni cyfiawnder ac ymarfer swyddogaeth y Goron, Gweinidog y Goron neu adran y llywodraeth.
Mae'r ddogfen bolisi hon yn esbonio gweithdrefnau'r Bwrdd Parôl ar gyfer sicrhau cydymffurfiad â'r egwyddorion yn Erthygl 5 y GDPR (egwyddorion ynghylch prosesu data personol) ac yn esbonio polisïau'r Bwrdd Parôl ynghylch cadw a dileu data personol.
Rydym yn casglu a prosesu data personol amdanoch lle mae'n berthnasol i achosion parôl. Rydym yn gwneud hyn er mwyn cyflawni ein rôl statudol, fel y'i cyflwynir yn Rheolau'r Bwrdd Parôl 2016 (wedi'u diwygio 2018).
Data a gwybodaeth
Pa wybodaeth ydym yn ei chasglu amdanoch a pham ydym yn gwneud hyn?
Mae'r Bwrdd Parôl yn cynnal gwrandawiadau parôl ynghylch carcharorion gan ddefnyddio coflenni a ddarperir gan Wasanaeth Carchardai a Phrawf Ei Mawrhydi (HMPPS).
Ni pherchnogir y wybodaeth a gynhwysir o fewn coflenni parôl gan y Bwrdd Parôl ac mae'n eiddo i HMPPS.  Oherwydd hynny, nid ydym yn casglu'r wybodaeth hon ond mae gennym fynediad iddi er mwyn cynnal ein gwaith.
Oherwydd natur ein gwaith mewn achosion parôl, mae hon yn wybodaeth sensitif yn aml. Gall y wybodaeth a gasglwn gynnwys nodweddion personol, gwybodaeth ynghylch hanes troseddol, gwybodaeth oddi wrth gofnodion awdurdodau lleol, gwybodaeth iechyd a rhai mathau eraill o wybodaeth. Rydym yn dal y deunydd hwn lle mae'n berthnasol i'n rôl statudol.
Ble rydym yn casglu'r wybodaeth hon?
Darperir y rhan fwyaf o'r wybodaeth a ddefnyddiwn i wneud arolygnl parôl i ni mewn coflen barôl gan HMPPS. Hefyd byddwn yn casglu gwybodaeth gennych mewn gwrandawiadau parôl llafar, gan unrhyw sylwadau ysgrifenedig a gyflwynwch, gennych chi dros y ffôn, gan bartïon eraill sy'n gysylltiedig â'r achos a hefyd unrhyw berson arall mae'r Bwrdd Parôl yn ystyried bod angen siarad â nhw.
Trafodir gwybodaeth bersonol a sensitif yn y gwrandawiad a gellid ei chrynhoi mewn nodiadau a llythyr y penderfyniad. Disgrifir y math o wybodaeth bersonol a/neu sensitif a gasglwn am garcharorion uchod.
Recordir gwrandawiadau llafar ac fe'u storir fel ffeiliau MP3. 
Efallai bywwn am gysylltu â chi wedi i'r achos parôl ddod i ben er mwyn cael adborth ar ein gwasanaethau neu i ofyn a fyddech yn fodlon cymryd rhan mewn ymchwil a wneir neu a gefnogir gan y Bwrdd Parôl.
Sut fyddwn yn defnyddio'ch gwybodaeth?
Rydym yn defnyddio'r wybodaeth hon i wneud penderfyniadau ynghylch parôl neu i ddarparu cyngor i'r Ysgrifennydd Gwladol dros Gyfiawnder, lle gofynnwyd i'r Bwrdd wneud hynny.
Weithiau rhennir gwybodaeth fel rhan o brosiectau, cynlluniau peilot, dadansoddi cwynion neu ymchwil sy'n ymwneud ag achosion parôl. Byddwn ond yn cyhoeddi data ynghylch y rhain mewn modd sy'n golygu na ellir adnabod unigolion.
Gallai'r Bwrdd Parôl ryddhau crynodeb o'r penderfyniad a rhesymau drosto naill ai i ddioddefwr yn yr achos, neu i rywun arall sy'n gofyn amdano os gallant arddangos ei fod er lles y cyhoedd i wneud hynny.
Bydd yr holl ddata personol a ddelir gan y Bwrdd Parôl yn:
· Cael ei brosesu'n gyfreithlon, yn deg ac mewn modd tryloyw;
· Cael ei gasglu at ddiben lles y cyhoedd er mwyn i ni allu ystyried ceisiadau parôl yn deg;
· Digonol ac wedi'i gyfyngu i'r hyn sy'n angenrheidiol;
· Cywir a chael ei gadw'n gyfredol;
· Cael ei gadw am gyfnod sydd ei angen yn unig;
· Cael ei brosesu'n ddiogel;
Hefyd rydym yn cymeradwyo'r ddarpariaeth o drawsgrifiadau o wrnadawiadau llafar lle mae rheswm cyfiawn am hyn.  
Gyda phwy fyddwn yn rhannu'r wybodaeth?
Rhennir gwybodaeth gyda Gwasanaeth Carchardai a Phrawf Ei Mawrhydi a gyda'r partïon eraill sy'n gysylltiedig â'r achos. 
Fodd bynnag, weithiau gellir ei rannu gyda gweithwyr proffesiynol eraill a thrydydd partïon penodol, gan gynnwys adrannau eraill y llywodraeth sy'n cynnal prosiectau ymchwil. Gallai hyn fod i fonitro effeithlonrwydd achosion parôl, helpu wrth ddatblygu polisi, monitro cydymffurfiad â dangosyddion perfformaiad allweddol (KPIs), neu gynorthwyo wrth ddatblygu arferion da. 
Gallem rannu gwybodaeth eich achos ag ymchwilwyr unigol, yn amodol ar gymeradwyaeth gan Grŵp Llywodraethu Ymchwil y Bwrdd Parôl (RGG).  Rhaid i ymchwilwyr unigol lofnodi a chydymffurfio â chytundeb cyfrinachedd. Gwneir y data gwreiddiol yn ddienw cyn ei rannu y tu hwnt i'r ymchwilwyr cymeradwy a chyn i'r ymchwil gael ei dosbarthu, ac ni ellir adnabod unrhyw unigolyn o unrhyw wybodaeth a gyhoeddir.
Gellid cyhoeddi gwybodaeth ddienw ar ffurf ystadegau ar ein gwefan a/neu ein hadroddiad blynyddol, yn ogystal â'i rhannu ag eraill yn y system gyfiawnder troseddol.
Cadw
Cedwir data dim ond am gyfnod sydd ei angen yn unol â'n hatodlen gadw.
Sut ydym yn cadw'ch gwybodaeth yn ddiogel?
Rydym yn deall, oherwydd natur y gwaith a wnawn gyda throseddwyr a dioddefwyr, yn aml rydym yn ymwneud â gwybodaeth sensitif a phersonol. Mae'n ddyletswydd arnom i drin y wybodaeth hon yn gywir a'i diogelu rhag syrthio i ddwylo anghywir. Rydym yn ei diogelu trwy ddal gwybodaeth ar ein system reoli achosion electronig ddiogel. Hefyd rydym yn cyfathrebu'r holl wybodaeth drwy ddulliau diogel, naill ai drwy wasanaethau post neu'n electronig drwy e-bost diogel. Mae hyn yn sicrhau mai dim ond y rhai hynny â'r hawl i weld y wybodaeth a all ei chyrchu. 
Os ydym yn amau bod gwybodaeth bersonol wedi mynd ar goll byddwn yn ymchwilio'n drwyadl, a hysbysu'r person y collwyd ei ddata a swyddfa'r Comisiynydd Gwybodaeth, lle mae'n briodol.
A allaf weld pa wybodaeth rydych yn ei dal arnaf?
Mae gennych yr hawl i weld copi o'r wybodaeth bersonol mae'r Bwrdd Parôl yn ei dal amdanoch (gelwir hyn ynCais Mynediad Pwnc). 
A allwch gywiro fy ngwybodaeth os rhoddaf wybod i chi ei bod yn anghywir?
Mae gennych hawl i ofyn i ni gywiro unrhyw anghywirdebau yn y wybodaeth rydym yn ei dal amdanoch. Cysylltwch â'ch rheolwr achos os nad yw unrhyw ran o'r wybodaeth rydym wedi'i chofnodi amdanoch yn gywir neu os nad yw'n gyfredol. Byddwn naill ai'n diwygio'r wybodaeth, cyfeirio at HMPPS os mai eu data nhw ydyw, neu ychwanegu nodyn i ddangos ei bod yn cael ei herio.
Beth i'w wneud os credwch fod problem ynghylch sut rydym yn trin eich gwybodaeth.
Cysylltwch â ni os oes gennych unrhyw gwestiynau ynghylch ein hysbysiad preifatrwydd, y wybodaeth rydym yn ei dal amdanoch, neu sut rydym yn trin y wybodaeth hon:
Manylion cyswllt
Rydym wedi penodi Swyddog Diogelu Data. I gysylltu, cysylltwch â:
Gary Hopper
Swyddog Diogeliu Data
Y Bwrdd Parôlar gyfer Cymru a Lloegr
3yddLlawr, 10 South Colonnade
Llundain
E14 4PU
Ffôn: 020 3965 3117
E-bost: gary.hopper@paroleboard.gov.uk
Os oes gennych unrhyw bryderon pellach ynghylch sut rydym yn trin eich gwybodaeth, mae gennych yr hawl i gwyno wrth Swyddfa'r Comisiynydd Gwybodaeth (ICO) sy'n rheoleiddio cydymffurfiad â deddfwriaeth ynghylch diogelu data:ico.org.uk/

